Kopja Informali ta' Sentenza

QORTI TAL-MAGISTRATI
(GHAWDEX) GURISDIZZJONI INFERJURI

MAGISTRAT DR.
PAUL COPPINI

Seduta tas-27 ta' Jannar, 2010

Avviz Numru. 34/2001/1

Anton Galea,
Saviour Galea,
Joseph Galea.

VS
Maria Portelli,
U b’degriet tas-27 ta’ Jannar, 2004,

Anna Curmi giet nominata kuratur
Sabiex tirrapprezenta lil Maria Portelli.

[I-Qorti,

Rat I-Avviz |i permezz tieghu I-atturi talbu lill-konvenuta

tghid ghaliex m’ghandhiex din il-Qorti:

Li tikkundanna lill-konvenuta sabiex fi zmien qasir u
perentorju li jigi lilek prefiss minn din [-Onorabbli Qorti
tizgombra definittivament mill-fond numru tlettax (13) fi

Triq id-Dejqa, Victoria, Ghawdex, liema fond kien lokat lil
missierek Francesco Saverio Portelli bil-kera ta’ zewq liri
maltin, tnejn u sittin ¢entezmu u hames millezmi
(Lm2.62,5) kull sitt xhur pagabbli fl-ewwel ta’ Awissu u fl-
ewwel ta’ Frar ta’ kull sena, u dan previa d-dikjarazzjoni li
l-istess lokazzjoni intemmet mal-mewt tieghu u li inti ged
tippossjedih minghajr raguni valida fil-ligi.

Ghal fini ta’ kompetenza jigi ddikjarat li I-valur lokatizzju ta’
dan il-fond ma jec¢edix I-ghaxar liri maltin (Lm10) fis-
sena.

Inti konvenuta mharrka ghas-subizzjoni li ghaliha minn
issa ged tigi ngunta.

Rat in-nota ta' I-e¢cezzjonijiet tal-konvenuta |i biha
eccepiet illi:

1. llli I-azzjoni attri¢i hija nfondata fid-dritt u fil-
fatt.

2. llli I-konvenuta hija inkwilina, u tgawdi titolu

ta’ kera fuq il-fond imsemmi.

3. i fil-fatt wara |I-mewt ta’ missierha, bhala I-
unika xebba li kienet tghix ma’ missierha hija rikonoxxuta
u protetta fil-kirja minflok missierha.

Salvi e¢cezzjonijiet fid-dritt u fil-fatt.

Rat in-noti ta’ I-Osservazzjonijiet rispettivi tal-kontendenti.

Rat Il-atti l-ohra kollha, inkluzi I-verbali tax-xhieda
mismugha u d-dokumenti esebiti.

Ikkunsidrat:

i permezz ta’ din il-kawza Il-atturi geghdin ifittxu i
jizgombraw lill-konvenuta mill-fond indikat fl-Avviz, adibit
bhala dar ta' I-abitazzjoni, li huma jsostnu li I-konvenuta
geghda tokkupa minghajr titolu validu fil-ligi.

[I-konvenuta topponi t-talba ghax issostni |i geghda
tokkupa l-istess fond b'titolu validu fil-ligi.

Ghalkemm il-konvenuta ma ressqet ebda ecéezzjoni
formali f'dan is-sens, fin-nota ta' |-ec¢ezzjonijiet taghha
titfa' dubbju dwar kemm l-atturi kienu in regola meta
ntavolaw il-kawza prezenti quddiem din il-Qorti minflok ma
marru quddiem il-Bord tal-Kera. Gialadabra ghalhekk
tgajjmet kwistjoni ta' nullita’ ta' din il-procedura, haga ta'
ordni  pubbliku, Ii allura tista' titgajjem anke mill-gorti
stess, ser tigi investigata I-kwistjoni tal-kompetenza o
meno ta’ din il-Qorti ratione materie. ll-konvenuta
targumenta illi, gialadarba tikkontendi li hija geghda
tokkupa |-istess fond b’titolu validu ta’ kera, huwa
ghalhekk il-Bord tal-Kera li ghandu jkun il-foro kompetenti
sabiex jiehu konjizzjoni tat-talba tas-sid li jkun ged ifittex
ir-ripreza ta’ hwejjgu.

[I-Qrati taghna kellhom diversi okkazzjonijiet jittrattaw
kwistjoni simili. Kif intgal fl-Appell fl-ismijiet “Francis
James vs Enrico Azzopardi (23.2.1996):

‘... meta Fkawza ghar-ripreza ta’ fond, fuq il-bazi illi I-
konvenut qed jokkupah minghajr titolu, jigi ecécepit
Ftitolu assumendo li I-istess kawza tkun dgiet
intavolata quddiem it-Tribunali Ordinarji, il-Qorti li
tkun ghandha I-ewwel tinvestiga jekk |-e¢¢ezzjoni ta’ I-
ezistenza tat-titolu hijiex fondata jew le. F’liema kaz, il-
kompetenza mbaghad tghaddi verament minghandha
ghal ghand il-Bord |i Jirregola |-Kera. Pero’, jekk
trattandosi ta’ tali ecéezzjoni jigi deéiz, u t-Tribunal
Ordinarji ghandhom id-dritt li jiddec¢idu fdan is-sens,
illi ma jezistix titolu, il-Bord tal-Kera ma jidholx fil-
kwistjoni u huma t-Tribunali Ordinarji li ghandhom
ikomplu jisimghu u jiddeéidu I-vertenza” (ara ukoll
Appell : F. Paris et v John Grima : 11.1.1996 u Avukat Dr.
Victor Borg Grech v Raphael Fava : 16.5.1996 u Appell
Inferjuri : Rev. Henry Abela noe. v. Joseph Brown :
20.1.1993). Fl-istess sens kienet ukoll id-decizjoni tal-
Qorti ta' Appell Inferjuri (Ghawdex) fil-kawza: "Prof. Dr. J.
B. Pace et vs M. Tabone et." tas-16 ta' Settembru 2009,
fejn rega' gie affermat illi : "minn din I-ottika |-eééezzjoni

tal-konvenut in mertu ghall-inkompetenza ratione
materiae tal-Qorti mhux sostenibbli. Dan anke ghaliex
it-talba ta' |-atturi kif ifformulata mhux wahda ghar-
ripreza tal-pussess tal-fond f'gheluq ir-rilokazzjoni,
izda wahda merament bazata fuq il-premessa illi mill-
konsiderazzjoni ta' |-orjentament durisprudenzjali
appena citata I-okkupazzjoni mill-konvenut tal-fond de
quo ma kellha ebda gustifikazzjoni fil-parametri tat-
tifsira li |1-ligi specjali taghti lill-'kerrej' fil-kaz ta’ dar ta'
abitazzjoni."

[I-Qorti ghalhekk, gialadarba qged jigi allegat illi I-konvenuta
ged tokkupa il-fond in kwistjoni minghajr titolu, I-ewwel li
trid taghmel huwa li tinvestiga jekk hux tassew illi I-
konvenuta m’ghandha I-ebda titolu legali fuqg il-fond
minnha okkupat. Imma jekk imbaghad jirrizulta li din
ghandha titolu validu, din il-Qorti ma tibqghax kompetenti
biex tordna I|-izgumbrament taghha u I-atturi jkollhom
jirrikorru band’ohra biex jirriprendu I-pussess tal-proprjeta’
taghhom.

Fil-kaz in ezami mhux kontestat illi I-atturi bhala eredi ta’
missierhom wirtu minghandu I-proprjeta’ tal-fond in
kwistjoni. Infatti sakemm kienet ghadha qed tigi accettata
I-kera, kienu l-istess atturi li kienu jirrilaxxjaw ir-ricevuta
relattiva lil missier il-konvenuta. (Dok. XY. 1 sa Dok. XY 9
a fol. 40 - 48 tal-process).

ll-konvenuta tikkontendi illi hija ghandha dritt i tigi
rikonoxxuta bhala kerrej fit-tifsira moghtija mill-artikolu 2
tal-kap. 69, billi ssostni li kienet tirrisjedi ma' missierha
Francesco Saverio Portelli, I-inkwilin rikonoxxut mill-atturi,
fiz-zmien tal-mewt tieghu.

Kif tajjeb jindikaw I-atturi fin-nota ta' l-osservazzjonijiet
taghhom, l-ezercizzju li issa jrid isir mill-Qorti huwa i
tistabilixxi:

(i) jekk mal-mewt tieghu, I-inkwilin rikonoxxut
kienx ghadu jogghod fil-fond in kwistjoni; u fkaz
affermattiv biss,

(ii) jekk il-membru tal-familja tieghu li jippretendi
li wiret it-titolu, kienx attwalment jabita mieghu meta
sehhet din il-mewt.

Fil-gosor il-fatti li taw lok ghal din il-kawza, u li dwarhom
jidher li hemm gbil bejn il-kontendenti, huma s-segwenti:

Francesco Saverio Portelli kien joqghod bil-familja tieghu
fid-dar zghira numru tlettax (13) Triq id-Dejga, Victoria,
Ghawdex, li huwa kien jikri minghand missier [-atturi.
Hemmhekk rabba I-familja kollha tieghu sakemm maz-
zmien, uliedu bdew jizzewgu wiehed wara I-iehor u
spic¢caw jirrisjedu fil-fond huwa, martu u I-konvenuta li tbati
minn dizabilita' mentali u baqghet xebba. Omm il-
konvenuta, Rita Portelli, mietet fl-1992 u missierha fil-15
ta' April 2001 (Dok. KM 1 a fol. 14). L-atturi, li wirtu I-
proprjeta’ ta' dan il-fond bil-mewt ta' missierhom, bagghu
jaccettaw il-kera minghand Saver Portelli sakemm dan
miet. Imma mal-mewt tieghu kienu pronti jinterpellaw lil
uliedu kollha permezz ta' ittra uffic¢jali (ara kopja esebita
bhala Dok. JG 1 a fol. 145) li huma ma kienux disposti
jggeddu I-kera favurihom, u ghalhekk talbuhom sabiex
ma' I|-iskadenza tal-kera sussegwenti jizgombraw
definittivament minn dan il-fond u jirrestitwixxu lilhom il-
pussess tieghu. Minkejja dan il-congedo, il-konvenuta
xorta wahda baqghet fl-okkupazzjoni tal-fond in kwistjoni,
ghax ippretendiet li kienet wirtet il-kirja li kellu missierha.
L-atturi ghalhekk imbaghad ipproc¢edew b'din il-kawza.

Fil-kors tas-smiegh ta' din il-kawza tressqu diversi provi in
sostenn ta' parti jew ohra. Bazikament dawk prodotti mill-
atturi, inkluza naturalment id-depozizzjoni taghhom stess,
kienu fis-sens illi mal-mewt ta' Rita Portelli, Saver Portelli,
li bhala ragel anzjan zgur ma kienx kapaci jiehu hsieb il-
htigijiet tad-dar u I|-bzonnijiet ta' bintu I-konvenuta, u [-
istess konvenuta, ingabru ma' Anna Curmi, oht il-
konvenuta, fir-residenza taghha f'Sannat. Matul il-gurnata
kienu pero' ta' spiss igattghu xi ftit tal-hin fil-fond in
kwistjoni. Minn naha I|-ohra ix-xhieda prodotti mill-
konvenuta, inkluza d-depozizzjoni ta' hutha, kienet fis-
sens illi la I-missier u lanqgas ohthom, qatt ma
abbandunaw ir-residenza tar-Rabat, u kienu jmorru biss

jogqghodu ghal xi ftit taz-zmien ghand Anna Curmi, meta
Saver ma kienx ikun jiflah.

|z-zew§ verzjonijiet kienu kredibbli, u kien xi ftit jew wisq
diffic¢li ghal din il-Qorti sabiex tistabilixxi liema wahda
kienet l|-izjed verosimili. Pero' dak li wassalha sabiex
tiddecidi din il-kwistjoni, kienu zewg provi utili hafna u
ndipendenti ghal kollox li ma setghux jigu kontestati u i
taw indikazzjoni cara bizzejjed ta' x'kienet tassew is-
sitwazzjoni. Jirrizulta mir-record sheets dwar il-konsum ta'
ilma u elettriku fil-fond de quo agitur (Dok. AG 1 a fol. 183
- 186), illi matul il-perijodu mill-bidu ta' Jannar 1993, meta
allura kienet ghadha kemm mietet Rita Portelli, u April
2001 meta miet Saver Portelli, u c¢ioe' I-perijodu in ezami,
kien hemm konsum ta": 65 unit ta' ilma u 5784 unit ta'
dawl. Zgur ghalhekk illi, ghalkemm il-konsum ta' l-ima
kien pjuttost wiehed baxx hafna, dak tad-dawl kien
ragonevoli, tant li ma jistghax jinghad illi dan il-fond kien
xi wiehed abbandunat u |li ma kien qged isir ebda uzu
minnu matul dak iz-zmien. Hemm imbaghad fattur iehor,
u cioe' r-registrazzjoni tal-konvenuta fuq I-indirizz ta' ohtha
Anna Curmi f'Sannat ghall-finijiet tas-sussidju tal-gvern
fug il-konsum ta' dawn is-servizzi. Dan sar ftit wara li
mietet omm il-konvenuta u baga' hekk sa ma giet istitwita
I-kawza prezenti, meta |-konvenuta regghet dawwret ir-
registrazzjoni taghha ghal fuq id-dar tar-Rabat (Dok. AG 1
a fol. 181 - 182 u 187 - 188).

Jidher ghalhekk illi ghalkemm wiehed jista' jaccetta illi
Saver Portelli baga' jirrisjedi fil-fond tar-Rabat sa |-ahhar
ta' hajtu, hlief ghal xi waqtiet sporadici li fihom huwa kellu
nec¢essarjament jingabar ghand bintu f'Sannat minhabba
ragunijet ta' sahha, il-konvenuta ttiehdet mal-mewt ta'
ommha Sannat, u kienet appuntu ghal din ir-raguni illi
iddawwret ir-registrazzjoni ghall-fini tas-sussidju. Wiehed
ghandu japprezza illi I-kundizzjoni mentali tal-konvenuta
ma kienitx tippermettilha tghix hajja indipendenti u
minghajr ghajnuna ma' ragel anzjan kif kien missierha.
Hareg mix-xhieda stess ta' hut il-konvenuta illi din minn
dejjem kellha bzonn I-ghajnuna ghall-htigijiet taghha, sew
biex tilbes u wisq izjed ghall-igene personali. Ghalhekk
anke kieku Saver Portelli baga' jirrisjedi fid-dar tar-Rabat

sa l-ahhar ta' hajtu, ma jistax jinghad l-istess ghall-bintu I-
konvenuta, minkejja illi din kienet xi kultant tidher mieghu
f'dawk |-inhawi, naturalment ghax kienet tittiehed hemm
ghal xi hin matul il-gurnata minn ohtha li kienet ged tiehu
hsiebha. Konsegwentement dan iwassal lil din il-Qorti
ghall-konvin¢iment morali illi I-konvenuta ma kienitx
geghda tirrisjedi fil-fond in kwistjoni fl-epoka tal-mewt ta'
missierha, u ghalhekk ma hix intitolata tigi rikonoxxuta fil-
kera bhala membru tal-familja tal-inkwilin li kienet toqghod
mieghu fi zmien il-mewt tieghu. X'gara wara April tas-
sena 2001 u anke jekk jista' jirrizulta illi llum il-konvenuta
geghda verament tirrisjedi f'dan il-fond, huwa ghall-fini ta’
din il-kawza ghal kollox immaterjali.

Gialadarba gie stabilit illi I-konvenuta geghda tokkupa d-
dar in kwistjoni b’sempli¢i tolleranza, it-talba ghall-
izgumbrament minhabba nuqqas ta’ titolu da parti taghha
ghandha ghalhekk tirnexxi.

Ghal dawn il-motivi, tiddecidi I-kawza billi, filwaqt illi tichad
l-ecéezzjonijiet tal-konvenuta, tilga’ t-talba attrici u
tipprefiggi terminu ta’ tliet (3) xhur sabiex il-konvenuta
tizgombra mill-fond indikat fl-Avviz.

Bl-ispejjez kontra I-istess konvenuta.

< Sentenza Finali >

